
Assemblée législative du Nunavut 
 
ᑭᐅᔭᐅᓂᖓ ᐊᐱᖅᑯᑎᑦ ᑎᑎᕋᖅᓯᒪᔪᑦ 
 
ᐊᐱᖅᑯᑕᐅᔪᖅ ᐆᒧᖓ:  ᐋᑕᒻ ᐋᕆᐊᒃ ᓚᐃᑦᓯᑑᓐ, ᒪᓕᒐᓕᐅᖅᑎ 
 
ᐊᐱᕆᔭᖅ:  ᒪᓕᒐᓕᐅᖅᑎ ᔩᓂ ᐃᕼᐊᓗᐊᒃ, ᒥᓂᔅᑕ 
ᒪᓕᒐᓕᕆᔨᒃᑯᓐᓄᑦ 
 
ᓇᐃᓴᐅᑖ:  12-5(2) 
 
ᐅᓪᓗᖓ:  ᔫᓂ 25, 2018 
 
ᐱᔾᔪᑎᖓ:  ᐊᑐᓕᖁᔭᐅᓯᒪᔪᖅ ᐋᓐᓂᖅᑎᕆᓂᐅᕙᑦᑐᓄᑦ ᐃᓅᔪᓐᓃᖅᑐᓄᑦ 

ᕿᒥᕐᕈᔨᒃᑯᑦ ᑲᑎᒪᔨᖏᓐᓄᑦ 
 
 
1. ᖃᓄᐃᓕᐅᖅᓯᒪᕙᑦ ᒐᕙᒪᒃᑯᑦ ᓄᓇᕗᒻᒥ ᐅᓪᓗᒥᒧᑦ ᑭᐅᔾᔪᑎᖃᕐᓂᕐᒥᑦ ᐊᑐᓕᖁᔭᐅᓯᒪᔪᒧᑦ 

ᐋᓐᓂᖅᑎᕆᓂᐅᕙᑦᑐᓄᑦ ᐃᓅᔪᓐᓃᖅᑐᓄᑦ ᕿᒥᕐᕈᔨᒃᑯᑦ ᑲᑎᒪᔨᖏᓐᓄᑦ ᐱᓯᒪᔭᐅᓯᒪᔪᓄᑦ 
ᑐᖁᖓᔪᓕᕆᔨᐅᑉ ᑎᑎᕋᕐᕕᖓᓂᑦ ᓄᓇᕗᒻᒥ ᐱᕙᓪᓕᐊᔪᑦ ᓴᖅᑭᖅᑎᑕᐅᔪᓄᑦ 
ᓴᖅᑭᖅᑎᑕᐅᓚᐅᖅᑐᖅ ᒪᓕᒐᓕᐅᕐᕕᒻᒥᑦ ᔫᓂ 7, 2018-ᒥ (TD 31-5(2)?  

 
ᓇᑯᕐᒦᒃ ᐊᐱᖅᑯᑎᓐᓄᑦ. ᒪᓕᒐᓕᕆᔨᒃᑯᑦ ᐱᒻᒪᕆᐅᑎᑦᓯᓚᕆᑦᑐᑦ ᐱᓕᕆᐊᖏᓐᓂᑦ 
ᑐᖁᖓᔪᓕᕆᔨᒃᑯᑦ ᑎᑎᕋᕐᕕᖓᑕ ᓄᓇᕗᒻᒥ ᐊᑐᓕᖁᔭᐅᓯᒪᔪᓄᓪᓗ ᑕᕝᕙᖓ 
ᑎᑎᕋᕐᕕᒻᒥᖔᖅᑐᓂᑦ.  ᐊᑐᓕᖁᔭᐅᔪᓂᑦ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᖅᑕᐅᔪᑦ ᔫᓂ 7, 2018-ᒥ 
ᑐᓂᔭᐅᒌᖅᓯᒪᓚᐅᖅᑐᑦ ᑲᒪᒋᔭᖃᕐᕕᒻᒧᑦ ᐱᓕᕆᕝᕕᒻᒧᑦ.  ᑲᒪᒋᔭᖃᖅᑐᑦ ᐱᓕᕆᕝᕖᑦ ᐸᓖᓯᒃᑯᓪᓗ 
ᐱᓯᒪᔪᑦ ᐊᑐᓕᖁᔭᐅᔪᓂᑦ ᐅᓂᒃᑳᓕᐅᖅᓱᑎᓪᓗ ᐅᑭᐊᑦᓵᖓᓂᑦ 2016. ᐅᖃᐅᓯᖃᕈᓐᓇᖏᑦᑐᖓ 
ᖃᓄᐃᓕᐅᖃᑦᑕᖅᓯᒪᓂᖏᓐᓄᑦ ᒪᓕᒐᓕᐅᖅᑎᐅᖃᑎᓐᓄᑦ, ᐱᓕᕆᕝᕕᒐ ᐱᓕᕆᖃᑎᖃᖅᑐᑦ 
ᐃᓄᓕᕆᔨᒃᑯᓐᓂᑦ ᐅᖃᐅᓯᖃᕐᓂᕐᒥᑦ ᐊᑐᓕᖁᔭᐅᔪᓂᑦ A-ᒥ-D-ᒥᓪᓗ.  ᐱᓕᕆᕝᕕᕗᑦ 
ᐱᓕᕆᖃᑎᖃᕐᓂᕐᒥᑦ ᖁᑦᓯᑦᑐᓂᑦ ᐱᓕᕆᐊᖑᕙᓪᓕᐊᔪᒪᔪᓂᑦ ᑖᒃᑯᓇᖓᑦ ᐊᑐᓕᖁᔭᐅᔪᓂᑦ.  
 
ᐱᒻᒪᕆᐅᕗᖅ ᓇᓗᓇᐃᖅᓯᓂᕐᒥᑦ ᓄᓇᓕᓐᓂᑦ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑏᑦ ᓄᓇᓕᓐᓂᓪᓗ 
ᐃᖅᑲᖅᑐᐃᔪᓕᕆᔨ ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐋᓐᓂᖅᑎᕆᓂᕐᒧᑦ ᐋᓐᓂᖅᑎᕆᓕᖅᑭᑦᑖᓂᕐᒧᑦ.   
ᐱᓕᕆᕝᕕᒃ ᐱᓕᕆᖃᑎᖃᖅᑐᖅ ᐃᓄᓕᕆᔨᒃᑯᓐᓂᑦ ᓇᓗᓇᐃᖅᓯᓂᕐᒥᑦ 
ᐃᓕᓐᓂᐊᖅᑎᑦᓯᑲᓐᓂᕐᓂᕐᒧᑦ ᑖᒃᑯᓇᖓᑦ ᐃᖅᑲᓇᐃᔭᖅᑎᓄᑦ. 

